
ER XUNTA
8¢ DE GALICIA

Sra. Alcaldesa-Presidenta
Concello de Redondela
Pontevedra

Asunto: Comunicacion sobre a situacion de risco en relacion a influenza aviaria en
aves.

Estimada Alcaldesa-Presidenta:

O pasado 13 de xaneiro de 2023, desde a Direccion Xeral de Gandaria, Agricultura e
Industrias Agroalimentarias enviouse unha comunicacién sobre o asunto de referencia na
que, derivado do analise continuo de risco levado a cabo en Galicia e no resto do Estado,
informabase dun aumento do risco de aparicion da influenza aviaria de alta
patoxenicidade (en diante IAAP) no noso territorio.

Como consecuencia do citado aumento de risco, adoptaronse unha serie de medidas
sanitarias que afectaban aos concellos incluidos nas denominadas zonas de especial
vixilancia (ZEV) e zonas de especial risco (ZER) de acordo coa Orden APA/2442/2006, de 27
de xullo, pola que se establecen medidas especificas de proteccion en relacién coa IAAP.

Na data actual considérase concluido o periodo migratorio de aves silvestres
invernantes procedentes do Norte e Centro de Europa, que constitien o principal
vehiculo de transmisién desta doenza as especies de aves domésticas e silvestres
autoctonas. Por outra banda, no rexistro de focos notificados desta enfermidade, tanto
en aves silvestres como en domésticas, detéctase nas ultimas semanas un paulatino
descenso deles en todos os paises da Unidn Europea, incluido Espafia.

Ante esta situacion epidemioldxica, a analise continua de risco concluiu nunha
significativa diminucién do risco de aparicién da IAAP nas aves polo que o pasado 11 de
maio, as autoridades competentes en sanidade animal das Comunidades Autdénomas
mais o Ministerio de Agricultura, Pesca e Alimentacion (MAPA) acordaron o
levantamento das medidas de restricion sanitaria vixentes desde o pasado 20 de
decembro de 2022 en Espafia nas citadas zonas ZER e ZEV.

Deste xeito, nos concellos situados en ZEV, como é o caso do concello do que é
vostede Alcaldesa-Presidenta, deixaran de aplicarse as prohibiciéns que ata agora
estaban en vigor, non adoptdndose ningunha medida especial, agas a autorizacion
previa para a celebracion de calquera tipo de concentracion de aves, por parte das
consellerias do Medio Rural (no caso das aves de curral) ou de Medio Ambiente,
Territorio e Vivenda (para o resto das aves).

Non obstante, a diminucién do risco da IAAP non implica a ausencia total do mesmo
polo que compre seguir recomendando as seguintes medidas de prevencion:

* As persoas relacionadas con granxas avicolas comerciais que posuan tamén
unha explotacion avicola de tipo curral familiar, deben evitar ter contacto con

aves dunha e outra explotaciéon sen previamente tomar as axeitadas medidas de
bioseguridade (lavado de roupa, lavado de mans...), especialmente se as aves do
galifieiro familiar tefien posibilidade de contactar con aves silvestres.

« As persoas titulares ou traballadoras en explotacidns ou titulares de currais
familiares de calquera tipo, no caso de realizar actividade cinexética de caza menor
de aves, deben manter as adecuadas practicas de bioseguridade unha vez finalizada
a actividade cinexética, procurando no entrar en contacto coas aves domésticas da
sua propiedade.

Asi mesmo, e ainda que o serotipo do virus IAAP predominante en Europa en 2022 e 2023
(serotipo H5N1), presenta un escaso potencial zoondtico (transmisibilidade directa as
persoas), € non existe risco polo consumo de produtos avicolas, cursa cunha alta
morbilidade e mortalidade entre as aves. Dadas as graves repercusions econdmicas que a
sla presenza pode causar ao sector avicola, € moi importante a sla deteccion precoz, polo
que calquera sospeita de sua presenza, tanto en aves domésticas como en aves silvestres,
debe ser comunicada de inmediato aos Servizos Veterinarios Oficiais da Conselleria do
Medio Rural, directamente ou, de existir, a través do veterinario da explotacién.

Aproveito a ocasion para lembrar o sistema de rexistro dos currais avicolas familiares de
autoconsumo que desde o pasado 2021, tefien obriga de inscricion no Rexistro Xeral de
Explotacions Gandeiras de Galicia. Lembro que a finalidade deste rexistro é unicamente
sanitaria, para ter a Conselleria do Medio Rural cofiecemento da sua existencia, ante unha
situacion de alerta sanitaria por enfermidades como a influenza aviaria no territorio galego.

O rexistro pode realizarse por diversas vias:

* Na sede electrénica da Xunta de Galicia (https:/sede.xunta.gal/portada ), cubrindo o formulario
MR 501A - Inscricion no rexistro de explotaciéns avicolas non comerciais. Xintase modelo
para 0 seu cofiecemento e uso se o consideran.

* Nas Oficinas Rurais (OR) da Conselleria do Medio Rural. https://www.xunta.gal/servizos-no-
mapa

e Por calquera dos sistemas habilitados pola Lei 39/2015, do 1 de outubro, do procedemento
administrativo comun das administracions publicas.

Agradézolle a sua colaboracion na difusién desta informacién aos vecifios e vecifias do seu
concello polos medios que considere.

Reciba un cordial saddo.
Santiago de Compostela, na data da sinatura electrénica

O director xeral de Gandaria, Agricultura e Industrias Agroalimentarias
Silvestre José Balseiros Guinarte

